
ssend las Annalas del 1889 e 1890 per divers motivs com-
4oparsas in retard, naschet la demanda, sche tin non vogli
— seo fan per part autras societads — laschar {in ann senza
publicar negiin codesch. Il comité perd tenet per plit adattau
da laschar comparer las Annalas del 1891 nel Mars del 1892 e
quellas del 1892 nel December 1892, aschia che compara per
ogni ann iin codesch, senza che quels del 1890 ¢ 1891 se se-
(quitan in memia curt temps, dimperse in {in intervall da ecirca
7 meins e quels del 1891 e 1892 in iin tal da circa 9 meins.

Als signurs collaburaturs tgi giaviischettan da sezs correger
lur lavurs, nus stovein observar, che quei non eis semper fattibel
per non retardar la lavur della stamparia. Per accelerar totas
lavurs per las Annalas, il comité ¢ernet iina commissiun redaczio-
nala da treis commembers — consistenta dals® sigrs. Farrér, Poult
e dal president — la quala assumet er la correctura da totas
lavars da commembers (gl non habiteschan a Cuira.

Riguard il material per las Annalas er quest ann nus fiittan
protramessas bleras lavurs. Cattand pero il comité che il non
sel opportun d’ augmentar, anzi plitost da diminuir il volumen
dellas Amnalas, el mettet dad iina vart totas lavurs che intrettan
zieva il principi ' October, e da plirs auturs nus podettan ri-
guardar be tina part de lur lavurs messas a nossa disposiziun,
In questa maniera sun gia ussa preparadas diversas lavurs per
las Annalas del 1892.

Nus ingraziein a tots signurs collaburaturs per lur lavurs
e per lur premura demussada a nossa Societad. A pliirs Signurs ils
guals nus repetidamein havein sollicitai da nus voler protrametter
lavurs originalas per la§ Annalas, nus permettein da danovamein
metter in memoria nos giaviisch. Tant 1ls vegls sco er ils novs
scribents sun supplicai da protrametter lur articuls per las Annalas
del 1892 al president della Societad infra la metad del Sercladur.

Raccommendand a tots signurs commembers la propagaziun
e derasaziun de nossa Societad nel circul de lur conoschenza,
nus acclamein a tots Patriots romanschs noss cordials Saliits.

I1 ecomite.



	

